
〈不從。秋八月以鑒爲征虜將軍征討都督督徐州刺史。蔡豹等討之。三年羊鑒討徐龕頓兵下邳不敢前。尚書令刁協劾奏鑒免死除名。以蔡豹〉

〈代領其兵。王導以所舉失人。乞自貶。帝不許。按准此舉。有愧於蕭何之識韓信。鄧禹之知寇恂矣。其中興之業不究宜哉。然導亦非惜於知人者。若〉

〈徐馥之叛。周續亦聚衆應之。元帝議欲加討。導以爲兵少則不足制寇。多遣則根本空虛。黄見侍郎問箕忠烈至到爲一郡所敵。意謂直遣筵足能殺〉

〈續。果如其謀。讀筵之從兄也。使導於擇將。凡皆若此。靈不偉哉。帝之始鎮江東也。王敦與從弟導。同心翼戴。帝亦推心任之。敦總征討。導專機政。羣〉

〈從子弟布列顯要。時人爲之語曰。王與馬共天下。後敦自恃有功。帝畏而。惡之。乃引劉隗刁協以爲腹心。稍抑損王氏之權。導亦漸見踈。外中書郎〉

〈孔愉陳導忠賢有佐命之勲。冝加委任。帝出愉爲司徒左長史。導能任眞推分澹如也。議者皆稱其善處興廢焉。而敦益懷不平。遂構嫌隙胡氏曰〉

〈元帝欲稍抑王氏之權者。正心以正朝廷。敕無失德。舉無過事。所以自正也。身無不正。人欲叛之心十去四五矣。精擇賢材。布在有位。所以正朝廷〉

〈也。朝廷既正。人欲叛之心十去七八矣。正使姦凶不忌。恃强而反。而衆正在我。不正在彼。其勝負之機巳判於一堂之上矣。帝乃引刁劉二人爲腹〉

〈心。是欲却豹虎而後之以肉也。茂弘當噬嗑之際。欲去其間。其惟起敬忠信以發志。乃可感動帝心。雖曰惟。分澹如。然處仲初舉導無深拒之童得〉

〈非亦有介然不平存於中乎。噫。衆人䟦疐前郡之時。已獨安行。猶平日。然此赤舃凡几。所以爲周公之聖而格成王之孚者也。獨導不知此。惜哉。四〉

〈年七月。以驃騎將軍王導爲侍中司空。假節録尚書。領中書監帝以敦故并踈忌導。御史中丞周嵩上䟽以爲導忠素竭誠輔成大業。不冝聽孤臣〉

〈之言。惑疑似之說放逐舊德。以佞伍賢虧既徃之恩招將來之患。帝頗感悟導由是得全。永昌元年春正月王敦舉兵於武昌上䟽罪狀劉隗二〉

〈月。帝徵戴淵劉隗入衛建康隗至百官迎子道。及入見與刁協勸帝盡誅王氏帝不許隗始有懼色。司空導帥其從弟中領軍遂左衛將軍廙侍中〉

〈侃彬。及諸宗族二十餘人每旦詣臺待罪周顗將入導呼之曰伯仁以百口累卿顗直入不顧既見帝言導忠誠申救甚至帝納其言顗喜酒至醉〉

〈而出導猶在門又呼之顗不與言顧左右曰今年殺諸賊奴取金印如斗大繫肘後既出又上表明導無罪言甚切至導不之知甚恨之帝命還導〉


〈朝服召見之征虜將軍周札素矜險好利帝令都督石頭諸軍事敦至石頭以杜弘爲前鋒攻之札開門納弘敦據石頭初西都覆没四方皆勸進〉

